
IRITZIA 3

Barrenek bere gain hartzen du espazio ara-
zoengatik iragarkiak lekuz aldatzeko eskubidea. 
Barrenek ez du bere gain hartzen iritzi eta gu-
tunen ataletan adierazitakoen erantzukizunik. 
Koordinatzailea: Ainhoa Andonegi. Kazetariak: 
Ainhoa Andonegi, Asier Orbea, Ainara Argoitia. 
Hizkuntza arduraduna: Ainara Argoitia. Publizi-
tatea: Leire Rubio. Maketatzailea: Zaloa Arnaiz. 
Atari digitaleko arlo teknikoaren arduraduna: 
Aitor Lauzirika. Administraria: Amaia Arriza-
balaga. Kolaboratzaileak: Edurne Izagirre, Ane 
Astiazaran, Nahia Aizpurua, Ane Kortaberria, 
Leire Kerexeta, Izaro Etxegibel, Asier Guisasola, 
Iker Lauzirika, Arkaitz Uranga, Irene Macazaga, 
Jose Ramon Cabrera, Nagore Cancio, Saioa Ro-
driguez, Paula Heras, Angel Ugarteburu, Ando-
ni Segundo, Angel Mari Tobajas. Inprimategia: 
Gertu Koop.E. Tirada: 4.700 ale. Lege gordailua: 
SS-1.038/92 ISSN 1138-1855.

Babeslea: Laguntzaileak:

Argitaratzailea:

"Iruditzen zait euskal 
kulturaren biziberritzean BECa 
edo Nafarroa Arena betetzea 
ez direla pentsa dezakegun 

bezain funtsezkoak" 

BECa bete dute (beste behin)

Arkaitz Uranga                         Itzultzailea

Aita Agirre Kulturgunea, 3, 3. ezk. 
20870 ELGOIBAR  

943 744 112 -     688 655 658
 Publizitatea:      943 743 704 -      688 769 657 

barren@elgoibarkoizarra.eus 
 barren.publi@elgoibarkoizarra.eus  

www.barren.eus 

facebook.com/barrenaldizkaria

x.com/barreneus

instagram.com/barrenaldizkaria

youtube.com/@Elgoibarrennet

Azkenaldi honetan sentsazioa dut inoiz baino 
gehiago betetzen ari direla Euskal Herriko areto 
handienak euskal musikarien kontzertuekin. Ba-

dirudi topatu dutela sarrerak barra-barra saltzeko for-
mula magikoa: «errepikatuko ez den zerbait» premisa 
da gakoa jendea bankuko txartelaren datuak dagokion 
laukitxoan idazten hasteko. Izan ditugu adibide nabar-
men batzuk azkenaldian; hala nola, azken kontzertua 
dela esatea (eta gero beste hiru iragartzea), edo izen 
mistikodun kontzertu bat ematea, esperientzia berezi 
eta errepikaezin bezala salduta (gero esperientzia erre-
pikaezin hori, nola ez, errepikatu egingo da).

Joera berri horren azaleko irakurketa eginez gero, 
pentsa dezakegu onuragarria izan daitekeela: euskal 
musika oholtza handian bere tokia egiten ari da eta 
jendeak babesten du. Baina apur bat hausnartzen ba-
dugu, laster konturatuko gara egungo gizarte turbo-
kapitalistaren dinamiken erakusle garbia dela moda 
hori. Kapitalismo postmodernoan kultura kontsumo-gai 
bilakatu da, eta bere arrakasta eta oparotasuna mer-
katuaren parametro eta irizpideen arabera neurtzen 
da: ahalik eta sarrera gehien saltzea, ahalik eta tokirik 
handienean.

Kultur-sistema hegemonikoetan planteamendu ho-
rrek funtzionatzen du, hegemoniak berak ematen dion 
azpiegiturak ahalbidetzen duelako. Ingelesez edo gaz-
teleraz sortzen eta banatzen den kulturak funtziona de-
zake merkatu-dinamiken baitan, badagoelako nahikoa 
hartzaile merkatuaren gurpila martxan mantentzeko. 
Gure kasuan, ordea, ez da errealista pentsatzea eredu 
horri jarrai diezaiokegula, euskal kulturaren hartzai-
leak, nahitaez, gutxi izango direlako. Horregatik iru-
ditzen zait euskal kulturaren biziberritzean BECa edo 
Nafarroa Arena betetzea ez direla pentsa dezakegun 
bezain funtsezkoak. Gure joko-zelaia ondo ezagutu eta 
ulertu behar dugu, eta horren arabera diseinatu gure 
ekintza-plana.mastodon.eus/@barren@tkm.eus



4 GUTUNAK

BARRENek ez du bere gain hartzen Iritzia eta Esku-
titzak ataletan adierazitakoen erantzukizunik. Eskuti-
tzak ondo identifikatuta egon behar dute. Ez ahaztu 
izen-abizenak, NANa eta telefonoa jartzea. Bidali hel-
bide honetara: barren@elgoibarkoizarra.eus

---------------------------------------------------

Eskerrik asko! 

Morkaiko Mendizale Elkartearen izenean es-
kerrak eman nahi dizkizuegu Morkaikoren Egu-
nean parte hartu eta lagundu zenigutenoi: Mila 
esker! 

Banan-banan eskertzea nahiko genizueke, 
baina eskutitz honetan ez dago leku nahikorik 
denak izendatzeko, zuek gabe ezinezkoa izango 
litzatekeela gogoratzeko. 

Primeran irten zen dena eta bikain pasatu 
genuen. Egun berezia eta ederra izan zen he-
rriko mendizale guztientzat; haur, gazte zein 
nagusientzat. 600 lagunetik gora batu ginen  
maiatzaren 10eko zapatuan eta ez dugu dudarik 
mendizaletasunak etorkizun oparoa duela.

Mila esker berriro, eta zorionak guztiei: de-
nek osatzen baitugu Morkaikoren familia handia. 

Morkaiko M.E. zuzendaritza

Eskerrik asko! 

EME Elgoibarko musikarien elkartekook oso 
eskertuta gaude pasatu genuen egun ederra-
gatik. Musikaz goxatzea eta gozarazten duzula 
sentitzea ez da egunero gertatzen. Alde batetik, 
eskerrak eman nahi dizkiegu babesle izan diren 
tabernei: Tantaka, Ilunpe eta Malape. Baita, la-
guntzaileei ere: Sua, Gabi eta Lanbroa taber-
nak. Noski, Elgoibarko udaltzainei, brigadakoei 
eta Udalari ere bai. Txarridunari, bazkaltzeko 
lekua egiteagatik. Laguntzen egon zinetenoi. 
Gaztenahia abesbatzakoei, oholtza elektrizitatez 
betetzeagatik. Ivani, argazkiengatik; Jagobari, 
errejidore lan bikaina egiteagatik eta emandako 
laguntza erraldoiagatik (postua zurea da jada), 

eta bereziki bertaratu zineten jende multzo han-
di horri; goxatu genuen, goxatu zenuten. Bistan 
da egun hau egonkortu dela eta argi dago urte-
roko zita bihurtu dela. Beraz, gure poz eta ilusio 
guzti horrekin eskerrak eman nahi dizkizuegu. 
Gora EME! eta hurrengo urtera arte. 

Elgoibarko Musikarien Elkartea 

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Idotorbeko zelai-gunea zikinkeriaz 
beteta uzten dute: "Eguraldi ona egiten 
duen asteburuetan jende asko ibiltzen da 

Idotorben, eta batzuek ez dute zaborra jasotzen. 
Han badaude zakarrontziak, baina bestela, sor-
tzen duten zaborra etxera eraman beharko luke-
te. Penagarria da horrelako leku zoragarria modu 
horretan ikustea". 

Zaborra ezin da edozein lekutan 
botata laga: "Iñiguez Karkizao kalean 
etxegabe batzuk egon dira bizitzen. Az-

ken egunetan ez dabiltza hemen inguruan, baina 
dena zikin-zikin laga dute. Eskertuko genuke he-
men utzi dituzten hondakinak jasotzea".

Mendaron, San Agustin kulturgune aurreko aparkalekutik Herriko Enparantzara 
doan igogailura arteko espaloia txakur kakaz josita egoten da: "Lotsagarria da txakur 
jabe batzuen arduragabekeria. Egun askotan errepidetik joan behar izaten gara txakur-kakaren 

bat oinetakoetan etxera ekartzeko arriskurik ez hartzeko. Beraien etxean nahiko ez luketena kalean ez 
lagatzeko eskatuko nieke axolagabe jokatzen duten horiei". 

Txalo bat C.D. Elgoibarko Infantil A taldeari: "Txalo bat eman nahi diogu Infantil A taldea-
ri aurtengo denboraldi bikainagatik. Gipuzkoako txapeldunorde geratu dira, eta zorionak eman 
nahi dizkiegu jokalari, entrenatzaile, delegatu eta taldeko guztiei, denboraldi osoan egindako 

lanagatik. Familiak oso harro gaude". 

Amaitzera goaz! 
Bi egun baino ez dira falta ariketa amaitzeko. 

1.178 lagun izan gara Elgoibarren izena eman 

dugunak, entitateak 101 izan dira, eta 16 urtez 

azpiko 705 xaxatzaileak. Mendaron, berriz, 

154 lagunek eman dute izena ariketan, aho-

bizi eta belarriprest roletan.   

Eroso sentitu al gara ariketa egunetan? Egu-

nero jarri al dugu txapa paparrean? Lortu al 

dugu hizkuntza-ohituraren bat aldatzea?  

Euskaraldia igandean amaituko da, astelehe-

nean ez dugu txaparik jarriko, baina esnatzen 

garenetik aurrera uneoro erabaki beharko 

dugu zelan berba egin nahi dugun aurrean 

daukagunarekin.  

Baloratuko al dugu?
Bilduko al gara egin dugunaren balorazioa 

egiteko? Izena eman duzuenok, eta baita 

eman ez duzuenok ere, etorri EUSKARALDIA 

ariketaren gaineko bizipenak eta iritziak jen-

dearekin partekatzera. Batera eginda hobe-

to egingo dugu.

Maiatzak 29, osteguna
18:30

Kultur Etxeko sotoan

Flysch Beltza eta 
Altzolako Urak 

ezagutzeko irteerak 

Elgoibarko Jubilatuen Biltokikoek beste 
bi irteera antolatu dituzte maiatzerako. 
Hilaren 28rako Flysch Beltza ezagutzeko 

bisita gidatua antolatu dute Inma Muguerza 
hidrogeoloarekin. 09:15ean elkartuko dira 
Elgoibarko tren geltokian Debara joateko, 
eta han bost bat kilometroko ibilbidea egin-
go dute, bidean geldialdiak eginez, azalpe-
nak entzuteko. Ibilaldian parte hartzea doan 
izango da, eta bidean nahi beste galdera egin 
ahal izango dituzte parte-hartzaileek. Hiru 
bat orduko ibilaldia izango dela aurreratu 
dute.   

Maiatzaren 30erako, berriz, Altzolako Urak 
lantegia bisitatzeko irteera antolatu dute.   
10:00etan hartuko dute autobusa (Guass ze-
goen lekuko aparkalekuan)  eta 13:53eko edo 
14:13ko autobusean itzuliko dira. Altzolako 
jubilatuen lokalean mokadua egingo dute.

Rouhaifa Kassem artista palestinarraren 
erakusketa inauguratuko dute gaur

Rouhaifa Kassem artista palestinarrak hainbat 
erakusketa egin ditu Euskal Herrian, eta orain El-
goibarren erakutsiko ditu bere lanak. Elgoibar-Pa-
lestina herri ekimenak antolatuta, gaurtik hasita 
maiatzaren 28ra arte egongo dira ikusgai pales-
tinarraren lanak, Kultur Etxeko sotoan.  Kassem  
Libanoko errefuxiatu eremuetan jaio zen, eta ge-
rora, Nahr El Bared errefuxiatu eremuan bizitzen 
egon zen, 2007an suntsitu zuten arte.  18:30ean 
zabalduko dute gaur erakusketa, eta 20:00eta-
ra arte egongo da ikusgai. Zapatu eta domekan 
goizez zabalduko dute, 12:30etik 14:00etara, eta 
astelehen eta martitzenean 18:30etik 20:00etara. 

Merienda egin dute San Lazaroko egoiliarrek 

Ongi iturgintzak San Lazaro egoitzari egin-
dako donazio bati esker, Maalako parkera ir-
ten ziren martitzenean egoitzako egoiliarrak, 
familiakoekin eta langileekin batera musikaz 

girotutako merienda bat egitera. Arratsalde 
"polita" pasa zutela adierazi dute arduradu-
nek, eta eskerrak eman dizkiete Ongi Iturgin-
tzakoei

Elgoibarko EH Bilduk etxebizitza eskubi-
dea aldarrikatzeko kanpaina antolatu du, eta 
horren barruan, Xabi Astigarraga EH Bilduko 
legebitzarkidearen hitzaldia izan zuten eguaz-
tenean Bilgunean, etxebizitzaren arazoa eta 
konponbiderako proposamenak aztertzeko. El-
goibarko EH Bilduk bere proposamena dauka, 
eta datorren asteko Osoko Bilkuran azalduko 
ditu ildo nagusiak. Bilduren ustez, etxebizitza-
rako eskubide subjektiboa bermatzea erakunde 
publikoen erantzukizuna da, baina diote, beha-
rrezko araudia garatu beharrean, merkatuaren 
esku utzi dutela zeregin hori. Hiru datu eman 
dituzte:  

• Europan lau etxebizitza publiko daude 100 
biztanleko. EAEn, 1,4. Elgoibarren, are gu-
txiago.
• Europako Batzordeak ohartarazi du pre-
zioak % 20 puztuta daudela. 
• Horren eragina: elgoibartar batek solda-
taren % 44 bideratu behar du batez beste 
etxe berria erostera, baina ez luke % 30 
gainditu behar.

Hausnarketarako galdera ere proposatu 
dute: "Azken urteotan prezioek gora egin ba-
dute, Elgoibarko etxebizitzen kalitateak edo 
hiri bizigarritasunak hobera egin al dute?" Be-
raien ustez, alderantziz gertatu da, eta ho-
rrek famietan "itogarria" du. EH Bilduk salatu 

du Elgoibarren ez dagoela etxebizitza proiektu 
estrategiko ezagunik, ezta egoerari buruzko 
azterketa sakonik ere, nahiz eta legeak Uda-
lari merkatuan eragiteko aukera ematen dion. 
Mozioa aurkeztuko du EH Bilduk Udalean, eta 
ondorengo neurriak proposatuko dituzte: Hu-
tsik dauden etxebizitzei kanon bat ezartzeko 
aurre-azterketa egitea, etxebizitza publikoaren 
prezioan alokairu pribatuak eskaintzen dituzten 
jabeei hobariak eskaintzea, udal-aurrekontue-
tan etxebizitza publikoen parkea handitzeko 
finantza-baliabideak sartzea, eta lurzoru urba-
nizagarri publikoa handitzea, Udalak orubeak 
erosiz. 

Ehunka lagunek hartu zuten parte Zientzia Azokan

Laugarren urtez antolatu du Elgoibarko 
Udalak zientzia azoka, eta estreinakoz 
egin dute aurten Sigmako probalekuan. 

Elgoibarko ikastetxeetako 267 ikasleek ikas-
turtean zehar eskolan egindako 32 steam 
proiektu aurkeztu zituzten, eta horrez gain 
hainbat jolas, erronka eta esperimentu egi-
teko aukera izan zuten.  578 lagunek hartu 
zuten parte tailerretan, eta eskainitako plaza 
guztiak bete ziren,  Lekualdaketa modu po-
sitiboan baloratu dute bai eragileek eta baita 
antolatzaileek ere, eta oro har, pozik agertu 
dira azokak izandako harrerarekin. Eguneko 
laburpen bideoa: barren.eus   

Etxebizitza eskubidea aldarrikatzeko kanpaina antolatu du EH Bilduk

Elgoibarko eta Mendaroko Ekiola energia koo-
peratiba herritarrei aurkezteko saio irekiak 
egin dituzte aste honetan bi herrietan. Atzo 

Elgoibarren egin zuten, eta gaur, Mendaron egin-
go dute, 18:00etan, udaletxeko batzar aretoan. 
Ekiola eguzki-energia kooperatibari buruzko datu 
zehatzak aurkeztuko dizkiete herritarrei, eta za-
lantzak argitzeko aukera izango dute. Mendaroko 
zein Elgoibarko Udalek Ekiolari buruzko informa-
zioa eta aholkularitza emango duten bulegoak ja-
rriko dituzte martxan, maiatzaren 26tik ekainaren 
7ra bitartean. Elgoibarko bulegoa Aita Agirre Kul-
turguneko areto nagusian egongo da, astelehene-
tik zapatura -eguaztenetan izan ezik- 10:00etatik 
13:00etara eta 16:00etatik 20:00etara. Mendaro-
ko bulegoan asteazkenetan emango dute arreta 
zerbitzua, jubilatuen ondoko lokalean, Elgoibarko 
ordutegi berean. 

Arduradunek azaldu dutenez, 650 bat koope-
ratibista batu nahi dituzte  kooperatibara. Kalku-
latzen dutenez, kide kopuru horrekin eguzki-par-
ke fotovoltaiko bat eraikitzeko aukera izango 

lukete. Elgoibarko eta Mendaroko Ekiola 2025. ur-
tearen bukaerarako amaitzea aurreikusten dute, 
eta espero dute 2026tik aurrera kooperatibako 
bazkideek beren energiaz baliatu ahal izatea, au-
to-hornikuntzako instalazioa abian jarri eta gero.

Elgoibarko eta Mendaroko udalek hasiera-
tik babestu dute Ekiola berri hau, eta Danobat-
group-ek ere hartu du parte prozesuan, proiektua 
gauzatzen lagundu baitu, hasierako gastuetara 
bideratutako 120.000 euroko ekarpena eginda.

Ekiola energia kooperatibaren berri emateko 
informazio saioa egingo dute gaur, Mendaron

Gure Natura Ezagutzen egitasmoaren ba-
rruan Lizagasarrera irteera egin zuten domekan 
familian, eta elkarrekin eraiki zituzten saguza-
rrentzako kabiak eta intsektuentzako hotela. 
Atxutxiamaikak, Morkaikok eta Baso Biziak tal-
deek sortu zuten Gure Natura Ezagutzen egitas-
moa Elgoibarko Udalak babestuta, eta domekan 
Lizagasar Sagartokixa ere batu zen elkarlanera. 

40 bat lagun joan ziren Lizagasar sagartokira, 11 
familia guztira, eta lanean pasatu zuten goiza. 
Saguzarrentzako kabiak egin zituzten, lehenen-
go familiaka, eta gero, denen artean sortu zuten 
intsektuentzako hotela. Ekainaren 1erako auzo-
lanerako deia egin dute. Sargoatera joango dira 
lanera, eta beste lan batzuen artean, intsektuen-
tzako hotela jarriko dute han.

Intsektuentzako hotela eta saguzarrentzako kabiak egin dituzte familian

Altzolan Tren Geltokia Bai plataformako ki-
deek Eusko Jaurlaritzako eta Eusko Tren-
bide Sareko kideekin egin zuten bilera 

hilaren 11n. Miguel Angel Paez Mugikortasun Ja-
sangarriaren Saileko sailburuordearekin, Eneko 
Ugarte ETSko plangintza eta proiektuen zuzen-
dariarekin eta Ana Telleria auzoak biziberritzeko 
zuzendariarekin bildu ziren, eta  2014an Altzola-
ko tren geltokia mantendu eta hobetuko zutela 
esan zutenetik gaur arteko ibilbidea azaldu zieten 
plataformako kideek. Bilera amaieran ea Altzola-
ko tren geltokia mantenduko zuten galdetu zie-
ten, eta erantzuna ezezkoa izan zen, Altzolako 
tren geltokia kentzeko erabakia hartuta dagoela.  
Erantzun horrek plataformako kideen ezinegona 
areagotu du, uste dutelako Jaurlaritzak berak 
2014an hartutako konpromisoari muzin egiteaz 

gain, plataformako kideek geltokiaren alde bildu 
dituzten 6.000 sinadurak eta hainbat erakunde-
rekin egiten ari diren ekimen politikoak eta topa-
ketak gutxiesten dituela.

Hala eta guztiz ere, ez dute amore ematen, 
eta gaia Euskal Autonomia Erkidegoko Auzitegi 
Nagusian aurkeztuko dute. 

Gipuzkoako Elikagaien Bankuak gaur eta bihar 
egingo duen elikagaien bilketan parte hartzeko 
deia egin dute Elgoibarko Udalak eta Jubilatuen 
Biltokiak. Izena emateko 943 740 526 telefono-
ra deitu edo Elgoibarko Jubilatuen Biltokira joan 

behar da. Kanpaina honek elikagaien eta/edo 
bonuen bidezko dohaintza sustatuko du Eroski, 
BM-Netto eta Mercadona supermerkatuetan. 

Gipuzkoako Elikagaien Bankuak 22.000 laguni 
ematen die jaten.

Boluntarioak behar dira Elikagaien Bankuaren kanpainan laguntzeko

Altzolako tren geltokia kentzeko erabakia 
berretsi du Eusko Jaurlaritzak 

Kilometroak jaia Elgoibarren egingo dute aur-
ten, eta Elgoibar Ikastolako komunitateak esana 
dauka aurtengo ikasturtea berezia izango dela. 
Urtean zehar Kilometroen presentzia nabarme-
na izan da Ikastolak antolatutako ekintzetan, 
eta Ikastolaren Eguna ere indarberrituta dator 
aurten. Barikuan hasiko dituzte ospakizunak: 
HH eta LHko ikasleak eskolatik irteten direnean 
soka-saltoa egingo dute taldean, eta ikastolako 
txarangak girotuko du arratsaldea. 18:30ean kale 
animazioa egongo da, Kalegoen plazan hasita. 

Ikastolaren Eguna bera maiatzaren 31n izan-
go da. 10:30etan dianarekin joango dira Kale-
goen plazatik ikastolara, eta han familia erronkak 
eta jolasak izango dituzte. Kilometroetako bideo 

klipa aurkeztuko dute eta aurten bazkaria ere 
egongo da. Arratsaldean kalejiran egingo dute 
Maalara arteko bidea eta zuzenean aurkeztuko 
dute Kilometrotako kantua. Segidan, Ufal eta 
Muxutruk taldeek kontzertua emango dute. 

Bi egunetan ospatuko dute aurten Ikastolaren Eguna

ANE AGIRREGOMEZKORTA
Atleta

“100 metroko Espainiako txapelketan 
parte hartzeko gutxieneko denbora 

lortzea dut helburu orain”

Atletismoaren munduan Mugertza krosagatik da bereziki ezaguna Elgoibar, eta bat-batean belozista bat ir-
ten da herrian: Ane Agirregomezkorta. Etxetik datorkio kirolerako zaletasuna: mendirako joera izan dute fa-
milian, ahizpak futbolean jokatzen du, eta ama ere atletismoan ibilitakoa da. Umetatik izan du Anek gustuko 
korrika egitea, eta berehala ohartu zen distantzia laburretan moldatzen zela hobeto. Espainiako Txapelketa-
ko 60 metroko lasterketan hartu zuen parte, eta bere marka pertsonala ondu zuen gainera, 7'66 segunduko 
denbora ezarrita. Datorren denboraldirako Espainiako Txapelketarako sailkatzea du helburu, 100 metrokoan. 

! Ainhoa Andonegi / l Asier Orbea

Umetatik izan zara kirolaria, baina nola aukeratu 
zenuen atletismoa?   

Nire lagun bat eta lehengusina hasi ziren 
lehenengo, eta behin, izebarekin Mintxetara joan 
nintzen ni ere, probatzera. 8 edo 9 urte izango 
nituen, eta gustatu egin zitzaidan. Nire ama ere 
ibilia da atletismoan. Pista Beltzean entrenatzen 
zuten lehen, eta bera ere distantzia motzetan 
ibiltzen zen. Urte gutxi batzuk egin zituen atle-
tismoan eta ez zen federatu moduan lehiatu. 16 
bat urte zituenerako laga zuen atletismoa. Ni ez 
nintzen beragatik hasi korrika egiten, baina nire 
abiadurak izango du zerikusirik berarekin. 

Zein da zure indargunea? 
Abiadura da nire indargunea, eta irteera ona 

daukat. Oso ondo irteten naiz, indartsu. Umetan 
krosak egiten genituen neguan, eta udan, pista, 
eta berehala konturatu nintzen abiadura zela nire 
indargunea. Neska indartsua naiz, eta hori gus-
tatzen zait gainera. Klubaren barruan gaur egun 
gehiago egiten dute korrika pistan, eta ez ho-
rrenbeste krosean. Lasterketa amaieran daukat 
nire ahulgunea, eta horregatik gustatzen zaizkit 
gehiago lasterketa motzak, amaieratik gertuago 
harrapatzen nautelako. 100 metroko lasterketan 
40 metro gehiago daudenez, lehenago harrapa-
tzen naute.   

Nola konturatu zinen abiadura zela zure indargu-
nea? 

Umetan Jose Gurrutxaga krosean hartzen nuen 
parte, eta konturatu nintzen proba luzeetan ez 
nintzela ondo moldatzen. Lasterketa motzena gus-
tatzen zitzaidan gehien: Errosariotik Kultur Etxe-
raino, eta buelta plazara. Abiadura zen nire indar-
gunea eta hor moldatzen nintzen ondoen. 

 
Gaur egun ere distantzia motzean aritzen zara. 
Zein proba dituzu gustukoen? 

Pista estalian 60 eta 200 metroko probak 

egin izan ditut, eta aire librean 100 eta 200 me-
trokoan lehiatu izan naiz. Niri gehiago gustatzen 
zait berez aire librean korrika egitea, baina aur-
ten 60 metrokoan bakarrik hartu dut parte, eta  
hori pista estalian egiten da. 60 metrokoa gus-
tatzen zait gehien, beraz, pista estalian korri-
ka egitea ere gustatzen zait. 100 metrokoa ere 
gustatzen zait, baina amaitzea kostatu egiten 
zait eta 100 metrokoa luze egiten zait amaie-
rarako. 

7,66 segunduko marka pertsonala ezarri duzu 60 
metrokoan. 

Lan handia egin dut marka hori lortzeko. 
Lehengo marka hobetu nahi nuen, eta asko en-
trenatu nintzen horretarako. Azkenean ehuneko 
batzuk hobetu nituen, eta hori proba hauetan 
pila bat da. Oso pozik nago. Aurrera begira nahi-
ko nuke hobetzen jarraitzea, baina zaila ikusten 
dut. Distantzia oso motza da, eta gutxi hobetze-
ko ere asko egin behar da. Dena perfekto irten 
beharko litzaidake, eta hori zaila da.  

Kontaiguzu 60 metroko distantzian zer sentitzen 
duzun eta nola antolatzen zaren korrika egitean. 

Oso lasterketa motza da eta oso kontzen-
tratuta egon behar izaten da. Irten eta bat hel-
mugara iristen ari zara, eta askotan ez zara 
kontziente denbora horretan gertatzen denaz. 
Nire indargunea irteeran dago, eta lehenengo 
metroetan ateratzen diet distantzia beste lehia-
kideei. Amaieran terrenoa jaten didate. Gehie-
netan ez naiz konturatzen nola ari naizen ko-
rrika egiten ere, eta bideoa ikusten dudanean 
konturatzen naiz zein akats egin ditudan. Lehia-
kideak datozela konturatzen naizenean, hori 
pentsatzen hasten naizen unean, egiten ditut 
gauzak okerren. Kontzentratuta banago eta ez 
banaiz kontziente lasterketan zer gertatzen ari 
den, gauzak ondo irteten zaizkit. Hesi-laster-
ketan dena neurtuta egoten da, eta hesi bate-

tik bestera zenbat pauso eta zein neurritakoak 
eman behar diren jakiten dute partaideek. Gure 
kasuan ez da horrela izaten. Nik ez dakit zenbat 
pauso emango ditudan lasterketa bakoitzean, 
ezta arnasa hartzen dudan ere. Baietz pentsa-
tzen dut, baina denbora hori arnasik hartu gabe 
ere egon daiteke. Garrantzitsuena nire kasuan 
indartsu irtetea da, eta amaieran botatzea ar-
nasa. 

Nola egiten dituzu entrenamenduak?
Lehen, taldean entrenatzen ginen, baina 

Koronabirusaren pandemia iritsi zenean bakar-
ka entrenatzen hasi ginen. Astean lau entrena-
mendu egiten ditut: astebarruan hiru eta larun-
batean beste bat. Aldapak, serieak eta indarra 
ere lantzen ditut. Indarra oso garrantzitsua da 
proba motzetan, eta gimnasioan entrenatzen 
naiz astean behin. Iaz entrenatzaile pertsonal 
bat hartzea erabaki nuen, eta harekin entrena-
tzen naiz astean pare bat aldiz. Gorka Zuazo da 
bera, Gasteizko klubeko entrenatzailea. Mintxe-
tara etortzen naiz gero berak esandako ariketak 
egitera, eta beste bi egunetan Gasteizera joaten 
naiz. Hango taldearekin entrenatzen naiz, eta 
gustatzen zait nire berdinkideekin entrenatzea. 
Bakarrik entrenatzea ere gustatzen zait egia esan, 
eta asteko hiru egunetan ibiltzen naiz nire kontu-
ra. Nik ez daukat bakarrik egoteko arazorik. Atle-
tismoa kirol indibiduala da eta ni gustura ibiltzen 
naiz, baina bakardade horrek atzera botatzen du 
jendea, eta askok laga egiten dute. 

Noraino iristea gustatuko litzaizuke atletismoan?
Nire helburua markak hobetzen segitzea da. 

Denbora hobetzeak esan nahi du ondo ari nai-
zela entrenatzen eta hori gustatzen zait. Entre-
namenduek emaitza ematea garrantzitsua da. 
Urtez urte hobetzen segitzea nahiko nuke, behin-
tzat 18-19 urte izan arte. Adin horretatik aurrera, 
batez ere unibertsitatera joaten banaiz, oso zai-
la da markak hobetzea. Denbora oso laburretan 
mugitzen gara, eta gure espezialitatean ehuneko 

"Abiadura da nire indargunea, 
lasterketa irteera bereziki. 

Indartsu irteten naiz "

bat jaistea ere asko da. Espainiako txapelketa-
ra joan aurretik 7,72ko denbora neukan, eta sei 
ehuneko hobetzea sekulakoa izan zen. 

Nola bizi duzue atletismoa etxean, bereziki, las-
terketak?

Ni nahiko lasaia naiz eta ez naiz urduri egoten 
lasterketa aurretik. Hori bai, ohitura finko batzuk 
baditut, adibidez, bezperan beti makarroiak afal-
tzen ditut eta lasterketarako galtzerdi jakin batzuk 
aukeratzen ditut. Baina lasai egoten naiz. Asko 
gustatzen zait atletismoa, eta ondo irteten nai-
zenez, ez naiz urduri egoten. Etxekoak ere lasai 
ikusten ditut. 

Atletismoa aukeratu izan ez bazenu, zer?
Kirola egitea gustatzen zait, baina ez dut 

inoiz atletismoa ez den beste kirolik egin.  Nire 
ahizpak Athleticen jokatzen du, baina niri ez 
zait inoiz futbola gustatu. Atletismoa ez da 
futbola bezain ikusgarria, baina ikusteko ere 
nahiago dut nik neuk. Telebistaz jarraitzen 
dugu  atletismoa gehienbat, baina iaz esatera-
ko Budapestera joan ginen familian atletismoko 
mundiala ikustera. Oso ondo pasatu genuen. 
Proba desberdinak zeuden, eta oso dibertiga-
rria izan zen. 

Zer maila dagoela iruditzen zaizu hemen?
Euskal Herrian Gipuzkoan dago maila handie-

na. Zaletasun gehiago dago hemen, eta Euska-
diko txapelketako azken podiumean denak ginen 
gipuzkoarrak. Eibarren ni baino urtebete gaztea-
goa den neska bat dago oso ona, Elene Arrazola. 
Jende ona dagoela esango nuke. Espainiako txa-
pelketarako gutxieneko denborak atera dituzte 
orain, eta momentuz nik daukadana baino hobea 
da, beraz, denbora hori lortu nahi nuke orain, 
Espainiako txapelketan lehiatu ahal izateko.  100 
metrokoan 12:41 segunduko denbora daukat eta 
uste dut 12:30koa eskatzen dutela. 11 ehune-
ko hobetu behar ditut. 100 metroko lasterketan 
margen handiagoa dago hobetzeko, eta helburu 
lorgarria dela iruditzen zait. Iaz baino forma fisiko 
hobean nago, eta 60 metroko probarako eginda-
ko lan guztiak lagunduko didala pentsatzen dut. 

"Astean lau entrenamendu egiten ditut, 
astegunetan hiru eta 

zapatu goizean beste bat"

ELGOIBARKO MUSIKAREN ERRITMORA

Elgoibarko Musikarien Elkartearen eguna ospatu zuten zapatuan, eta elkarteko hainbat musika taldek kontzer-
tuak eman zituzten. Eguerdian hasi ziren emanaldiak Kultur Etxe aurrean, eta arratsaldean izan zuen segida 
festak, Maalako parkean. Gauean musikariek elkarrekin eta nahasian talde ezagunen bertsioak jo zituzten, eta 
tartean Elgoibarko emakume kantariak igo ziren oholtzara. EME feministaren alde, Zea Maysen 'Elektrizitatea' 
kantua interpretatu zuten.  Argazki gehiago eta bideoak: barren.eus

! l Ainhoa Andonegi 

Saltzeko ez euki: Estimazio onean eduki. 
Gure alabak eztauka anai txikixa saltzeko!

Pirinioetako Burdinaren Sareak argazki lehia-
keta antolatu du eta parte hartzeko gonbidapena 
zabaldu dute Elgoibarko Makina Erremintaren Mu-
seotik. Argazki guztiak Pirinioetako Burdinaren Bi-
deko baliabideetako batean egin behar dira. Lehia-
ketan parte hartzeko, izena eman eta argazkiak 
modu digitalean bidali behar dira, 2025eko maia-
tzaren 31eko (22:00ak baino lehen). Epaimahai 
tekniko batek aukeratuko ditu irabazleak, eta 
ekainaren 21ean emango dute haien berri. Irudia-
ren originaltasuna, konposizioa, berezitasuna eta 
kalitatea, erabilitako teknikaren zailtasuna, eta Pi-
rinioetako Burdinaren Bideko ondarearen balioak 
gogora ekartzeko gaitasuna izango dira argazkiak 
baloratzeko kontuan hartuko dituzten irizpideak. 
Hiru sari izango dira. Lehenengo saria: Hoteleko 
bi gau, eta museo eta instalazio kulturaletarako 
sarrerak, hiru lagunentzat. Bigarren saria: 400 eu-
roko balioa duen argazki-materiala eta hirugarren 
saria: 300 euroko balioa duen argazki-materiala.

Dena prest dute Mendaron estreinako Alter-
native Forest jaialdirako. Gaur eta bihar 
egingo dute, Santakruzko parkean, na-

turaren  erdian eta herrigunetik aldenduta, eta 
antolatzaileek garraio-zerbitzua ere jarriko dute 
plazatik, joan-etorrietarako. Sarrerak salgai 
daude Interneten, bai eta ondorengo establezi-
menduetan ere: Martin taberna (Ermua), Bode-
ga Eibar (Eibar), Mahats ardandegia (Elgoibar), 
Morroskillo estankoa (Mendaro) eta Buruzuri ta-
berna (Deba). Bi egunetarako sarrerak 50 euroan 
jarri dituzte  salgai (Interneten, 53,04), baina 
egun bakoitzerakoa hartzea ere badago, eta de-
netan dago garraioa sartuta. Gaurko sarrerak 28 
euro balio ditu eta biharkoak 35 euro (Internetez, 
28,56 eta 35,70, hurrenez hurren).

Alternative Division kultur elkarteak antolatu 
du jaialdia, Udalaren laguntzarekin, eta aurreratu 
dute guztira hamahiru DJ arituko direla musika 

jartzen. Gaur, barikua, 18:00etan zabalduko dute 
jai-gunea, eta 05:00etan itxi, eta bihar, berriz, 
16:00etatik 06:00ak arteko iraupena izango du 
jaialdiak. Igoko direnen gose-egarriak asetzeko 
foodtruck zerbitzua ere jarriko dute, eta karpa 
bat ere bai, babeserako. Kalean, bihar, disko 
azoka ere jarriko dute, 11:00etatik 14:00etara. 
Frontoian izango da hori.

House, electro eta techno musikaren plaza 
bihurtuko da gaur Mendaroko Santakruzko parkea 

Burdin arkitektura argazki lehiaketa 
antolatu du Pirinioetako 

Burdinaren Bidea sustatzeko Elkarteak

Hilaren 31ra arte eman daiteke izena 
Elgoibarko musika eskolan 

Inazio Bereziartua Musika Eskolan zaba-
lik dago datorren ikasturterako matrikulazioa. 
Aurten izena emanda dauden ikasleei zuzenean 
berrituko zaie matrikula, eta aldaketarik iza-
nez gero, idazkaritzan jakinarazi beharko da. 
Ikasle berriek, berriz, musika eskolan bertan 
bete beharko dute izen-emate orria maiatzaren 
31rako. Informazio gehiago; 943 742 145 tele-
fonoan. 

Mendaroko Ameikutz Musika Eskolan 
izena emateko epea, zabalik

4 urtetik gorako umeek eman dezakete izena 
Mendaroko Ameikutz musika eskolan eta ma-
trikula egiteko epea zabalik dago astelehenaz 
geroztik (ordura arte, aurten ibili direnek izan 
dute lehentasuna). Izena eman nahi dutenen-
tzako bi bide erraztu dituzte. Posta elektronikoa 
(iameikutz@gmail.com) eta telefonoa: Sakela-
koa (619 306 493) eta fijoa (943 254 275).

Irulegiko aztarnategiko induskete-lanek gaur 
arte eman dutenaz aritu zen joan zen osti-
ralean Mattin Aiestaran Euskal Herriko Uni-

bertsitateko GIZAPRE Historiaurreko ikerketa 
taldeko arkeologoa Mendaron, EHUk eta Suharri 
kultur elkarteak Udalaren laguntzarekin antolatu-
tako zikloaren baitan, eta gaurko antolatu dute 
bigarren hitzaldia. Novedades en la investigación 
del Megalitismo en el Cantábrico oriental: análisis 
del territorio de Bizkaia izena izango du hitzaldiak 
eta Juan Carlos Lopez arkeologoak emango du, 
19:00etan, udalbatza aretoan. 

Historiaurrean litzentziatua da Lopez Kanta-
briako Unibertsitatean, eta ikerketako hiru kolek-
tibo independentetako kidea da: AGIRI Arkeolo-

gia Elkartea, Estratigrafia Analitikoko Zirkulua eta 
Bilakaera Kulturalerako Euskal Saharar Elkartea. 
Zikloko hirugarren hitzaldia, gaur zortzi, maia-
tzaren 30ean, izango da, ordu eta leku berean.

Megalitismoaren inguruko azken berriak ekarriko 
ditu gaur Mendarora Juan Carlos Lopez arkeologoak 

'Nortasun agiria' bakarrizketa emango du Zuhaitz Gurrutxagak, hilaren 30ean

Martxoaren 20an estreinatu zuen Zuhaitz 
Gurrutxagak bere azken lana, Donostian, eta 
maiatzaren 30ean (barikua) Elgoibarren emango 
du, Herriko Antzokian (19:00). Besteak beste bi-
kote erlazio haustura batek sortutako minaz, eus-
kaldun ona izatera iristea zein den zailaz, edota 
Nahasmendu Obsesibo Konpultsiboa gaitza pai-
ratzeak sexu harremanetan eragin ditzakeen bu-
ruhausteez ariko da oholtzan. Euskaraz izango da 
saioa. Sarrerak Herrikoantzokia.eus wegbunean 
eskuratu daitezke edota lehiatilan bertan, zapa-
tuan, 18:15etik 20:45era.

Maiatzaren 30a da Txirristaka Bertsopaper Lehiaketan parte hartzeko azken eguna

Maiatzaren 30a arteko epea dago Mendaroko 
Udalak eta In Leike kultur elkarteak antolatutako 
Txirristaka Bertsopaper Lehiaketan parte hartze-
ko. Iaz bezala, aurten ere hiru kategoria bereiz-
tuko dituzte, A, B, eta C, baina aurten gaia libre 
utzi dute.

A kategoria 2011n edo ondoren jaiotakoentzat 
izango da, eta Debabarrenekoek bakarrik parte 
hartu dezakete. Gutxienez bi bertso eta gehie-
nez lau osatu behar dituzte. B kategorian, berriz, 
2007 eta 2010. urteen artean jaiotakoek (biak 

barne) parte hartu ahal dute, eta gutxienez lau 
bertso eta gehienez zortzi sortu beharko dituzte. 
C kategorian, azkenik, 2006an eta lehenago jaio-
takoek parte hartu dezakete eta elkarrekin nola-
baiteko batasuna duten 8-12 bertso osatu behar 
dituzte. B eta C sailetan Euskal Herri osoko ber-
tsozaleek parte hartu ahal dute. Kategoria bakoi-
tzeko bi sari banatuko dituzte: 100 eta 50 euroko 
kultura bono bi A kategorian; 200 eta 150 euroko 
bi sari B kategorian; eta 1.000 eta 500 euroko 
beste bi C kategorian. 

Berrikuntzekin dator 
Jolasaren Astea 

Elgoibarren

Beste izen bat izango du aurten Elgoibarko 
Izarraren Atxutxiamaika Sailak, Udal Ludo-
tekak eta Udal Gaztelekuak ekainaren 4tik 

13rako elkarlanean antolatu duten Jolasaren As-
teak: Jolasian, baina bestelako berrikuntzak ere 
badakartza, besteak beste eraikuntza lehiaketa 
ere sortu dutelako. Lehiaketan parte hartzeko 
izen-ematea maiatzaren 19tik 26ra izango da, eta 
eraikuntzak ekainaren 4an aurkeztu beharko dira 
Aita Agirreko Kulturgunean, 16:30etik 18:00eta-
ra. Izena emateko galdetegia Elgoibarko Izarra-
ren zein Udalaren web-orrietan dago eskuragarri, 
bai eta  @elgoibar_jolasian Instagram kontuan 
ere. Jolasian egitasmoko egitarau osoa datozen 
egunetan emango dutela jakinarazi dute.

Erromeria egingo dute gaur, 
Azkueko berdegunean  

Atxutxiamaikak, Inazio Bereziartua musika 
Eskolak eta Elgoibarko Udal Ludotekak anto-
latuta, erromeria egingo dute gaur, Azkueko 
zelaian. 17:30ean zabalduko dute  jolasgunea, 
eta material ezberdinekin jolasteko eta espe-
rimentatzeko aukera izango dute umeek eta 
familiek. 18:30ak aldera hasiko dute erromeria 
Inazio Bereziartua eskolako ikasleek. Ondo-
renerako dantzaldia iragarri dute, dantzarako 
gogoz direnentzako nahiz ikasi nahi dutenen-
tzako. Iluntzean han bertan afaltzeko aukera 
ere izango da, etxetik eramandakoa edo Gaz-
telekuko nerabeek jarriko duten postuan erosi-
takoa. Antolatzaileek lurrean esertzeko mantak 
eramatea gomendatu dute.

Irati Uzkudun Cabezudok irabazi du 
Danborradako kartel lehiaketa

Jon Gurrutxaga eta Patxi Zabaletak osatzen 
dute Bikustik, eta talde ezagunen abestien ber-
tsioak jotzen dituzte, modu akustikoan. Maiatza-
ren 30ean Mendaron emango dute kontzertua, 
Mesa 7 elkarteak antolatuta. 19:30ean izango da 
emanaldia, Herriko Enparantzan. 

Ekainaren 14an Trinitate jaien baitan egin-
go duten 2025eko Nagusien Danborrada ira-
gartzeko kartela aukeratzeko lehiaketa anto-
latu zuen Elgoibarko Atabal elkarteak 18 urtez 
gorakoentzat, eta dagoeneko badu irabazlea: 
Irati Uzkudun Cabezudo. 300 euroko saria es-
kuratu du irabazleak.

Bikustik taldeak kontzertua 
emango du Mendaron, gaur zortzi 

Datorren ikasturtean Mendaron ikastaroren bat 
eman nahi dutenek ekainaren 2a arteko epea dute 
eskaerak aurkezteko, Udaletik jakinarazi dutenez. 
Horretarako Kultura Sailera jo behar dute (943 033 
282/ herritartasuna@mendaro.eus). Ikastaroak 
emateko hainbat baldintza bete beharko dira: 
Ekonomia Jardueren gaineko Zergan alta eman-
da egotea, eta Ogasunarekiko eta Gizarte Segu-
rantzarekiko betebeharrak egunean izatea; Hau-
rrentzako ikastaroetan izena emateko, irakasleek 
euskara jakin beharra.  Helduentzako ikastaroeta-
rako, euskara jakitea lehenetsiko da, eta erabate-
ko lehentasuna izango dute euskaraz dakitenek, 
hautaketa egiteko orduan; ikastaroak euskaraz 
emango dira, hala ere, kasuren batean ikastaroa-
ren interesa dela eta gazteleraz ematea erabaki 
ahal izango du ikastaroak hautatzeko batzordeak; 
Udalak onartutako ordutegia bete beharko da eta 
zerga-ordenantzek finkatuko dute zer kuota ko-
bratu ahalko dieten erabiltzaileei.

Elgoibarko Udal Musika Bandaren domekako 
kontzertua berezia izan zen, Juan Mugertza 
Sasieta atleta elgoibartarrari (1900-1936) 

egindako omenaldia izan zen heinean. 125 urte 
bete dira Mugertza jaio zela, eta kirolari lotutako 
piezak joz omendu zuten bandakideek. Tartean, 
Jon Albisu elgoibartarrak 1917an konposatutako 
A mi querido amigo Juan Mugerza kantua jo zu-
ten estreinakoz

Kontzertuan zehar Txomin Mujikak Juan Mu-
gertza Sasietaren bizitzaren eta kirol lorpenen 
errepasoa egin zuen, pieza bakoitza jo aurre-
tik. Haren markak, Anbereseko Olinpiar Jokoe-
tan parte hartu zuenekoa tartean, eta makina 
bat bitxikeri kontatu zituen Mujikak, umore 
dosi handitan. Zine pantaila handian erakutsi 
zituzten Mugertzaren argazkiekin lagundu zu-
ten kontakizuna, Felix Astigarragak batutako 
argazkiekin. 

Kontzertura Juan Mugertzaren ondorengoak 
ere gonbidatu zituzten, eta Tolosan bizi diren 
Juan Mugertzaren biloba, Milagros Arnaiz Mu-
gertza, eta haren alaba etorri ziren. Oroigarri 
bat ere jaso zuten Udalaren izenean. Bideoa: 
barren.eus

Juan Mugertza atleta elgoibartarra omendu du 
Elgoibarko Udal Musika Bandak

Ekainaren 2a arteko epea dute 
eskaerak aurkezteko Mendaron 

ikastaroren bat eman nahi dutenek

Sanbartolomeetako kartela 
egiteko lehiaketa

18 urtez gorakoek parte hartu ahal dute Elgoi-
barko Udalak sanbartolomeetako kartela sortze-
ko antolatutako lehiaketan, eta ekainaren 20ra 
arteko tartea dute lanak aurkezteko, Aita Agirre 
kulturgunean. Nahi den teknika erabili ahal izan-
go  da, baina kartelean ondorengo esaldiak agertu 
beharko du: Elgoibar, San Bartolome jaiak 2025. 
Saria 800 eurokoa izango da. 

Maiatzaren 30a da santanetako kartel 
lehiaketara aurkezteko azken eguna

Mendaroko Udaletik gogorarazi dute maia-
tzaren 30ean bukatzen dela santanetako kartel 
lehiaketara lanak aurkezteko epea. Mendaron 
erroldatutakoek parte hartu dezakete lehiake-
tan eta gehienez lan bat aurkeztu ahal izango da 
pertsonako, ondorengo testu hau derrigor duela: 
Mendaro Santa Ana jaiak 2025. Uztailak 19-20-
24-25-26-27. Kultura Sailean aurkeztu behar dira 
lanak eta saria 300 eurokoa izango da.

Euskal Herriko Kilometro Bertika-
len Koparako lehen proba pun-
tuagarria jokatu zuten zapatuan, 

Txindokiko Kilometro Bertikala. Mendi 
lasterkariak Larraiztik (Abaltzisketa) 
abiatu ziren lauko taldetan banatu-
ta, eta Larrunarriren gailurreraino igo 
behar zuten: 3,6 kilometro luzean eta 
980 metroko desnibel positiboa. Aitor 
Ugarte (0:35:04) aramaioarra eta On-
ditz Iturbe (0:44:13) igorretarra izan 
ziren igoera osatzen azkarrenak. CATT 
Morkaiko taldeak ordezkaritza zabala izan zuen, eta kantitateaz gainera duten kalitatea ere agerian 
laga zuten. Gizonezkoetan hirugarren postua eskuratu zuten taldeka eta gazteen eta master katego-
riatan lehen postuak eskuratu zituzten taldekideek. Batetik, Alazne Lozano izan zen azkarrena gazte 
mailako emakumezkoen artean; eta, bestetik, Iñigo Lariz izan zen onena Master A kategoriakoen ar-
tean. Sailkapen nagusiko 9. postuan sailkatu zen Lariz (0:38:37). Master B kategorian txapeldunorde 
izan zen Iñaki Egizabal. Ainhoa Lendinez 10. postuan sailkatu zen emakumezkoetan (0:51:16). 

CATT Morkaikoko kideak lehen postuetan 
 sailkatu dira Txindokiko Kilometro Bertikalean

3x3 saskibaloi txapelketa, 
ekainaren 7an 

Elgoibarko Saskibaloi Taldeak 3x3 saskiba-
loi txapelketaren hirugarren edizioa antolatu du 
ekainaren 7rako, eta dagoeneko zabalik dago 
izena emateko epea. Adin guztietako lagunek 
har dezakete parte Kalegoen plazan egingo du-
ten txapelketan, hiru edo lau kidetako taldeak 
osatuta. Izena emateko 618 259 339 telefono 
zenbakira deitu behar da edo taldekoen Insta-
gramen duten kontura (elgoibast) idatzi. E-pos-
ta ere badute eurekin harremanetan jartzeko: 
elgoibarsb@gmail.com. 

Bi domina irabazi ditu Uxue Etxeberria 
gimnastak Gipuzkoako txapelketan

Eibarko Ipurua kiroldegian jokatu zuten au-
rreko zapatuan Amateurren Gipuzkoako Gimnas-
tika Erritmiko Txapelketa, eta Uxue Etxeberria 
Zabalo gimnasta elgoibartarrak bi domina esku-
ratu zituen senior mailako Amateur A kategorian. 
Mazekin egindako ariketan Gipuzkoako txapeldu-
norde geratu zen, eta mazekin eta pelotarekin 
egindako ariketak kontuan hartzen dituen sailka-
pen orokorrean hirugarren postuan sailkatu zen. 
Maiatzaren 31n Euskadiko txapelketan lehiatuko 
da, Durangon.



Nazio mailako lehiaketak jokatu zituzten 
joan zen astean Olaizaga kiroldegian, boxeo-
koak eta eskubaloikoak. Euskal Herriko ema-
kumezkoen eskubaloi talde onenak lehiatzen 
diren Euskal Kopako finala jokatu zuten joan 
zen eguenean. Donostiako Super Amara Bera 
Bera eta Barakaldoko Zuazo taldeek jokatu zu-
ten elkarren aurka, harmailak zalez beteta zi-
rela, eta gipuzkoarrak gailendu ziren, 39-19ko 
emaitzarekin. 

Sasoi puntu eta aldarte oso desberdinean 
ailegatu ziren bi taldeak finalera. Zuazok az-
ken postuan amaitu du Guerreras Iberdrola 
Liga txapelketa, eta ondorioz maila galdu dute. 
Super Amara Bera Bera, berriz, hamargarren 
liga titulua irabazteko lehian sartuta dago be-
te-betean. Donostiarrek Costa del Sol Malaga 
taldearen aurka jokatuko dute finalerdia, eta 
kanporaketa hori prestatzeko baliatu zuten Ko-
pako finala Imanol Alvarez eta Jon Begiristain 
entrenatzaileek. l Mikel Askasibar

Espainiako maila nagusira, Asobal ligara, 
itzuliko da Julen Urruzola eskubaloi jokalari 
elgoibartarra, EON Alicante taldearekin igo-

tzea lortu eta gero. Zilarrezko ligan lehen postuan 
amaitu dute denboraldia, eta zuzenean lortu dute 
mailaz igotzea. Joan zen zapatuan Burgosen jo-
katu zuten partida erabakigarria UBU San Pablo-
ren aurka, eta 32-35 irabazita sailkapeneko lehen 
postua -eta igoera- ziurtatu zituzten. Defentsako 
lanean taldeko zutabeetako bat da 2,04 metro-
ko garaiera duen Julen Urruzola (Elgoibar, 2002), 
eta Burgosen aurkako neurketan ere jarri zuen 
bere alea. Etxetik kanpo jokatu arren, zaleen ba-
besik ez zitzaion falta izan Urruzolari, animoak 
ematera lagunak joan baizitzaizkion Elgoibartik 
Burgosera. Elkarrekin ospatu zuten liga titulua, 
eta igoera lortu izana (argazkian). Urruzola Irun-
go C.D. Bidasoa eskubaloi taldeak lagata iritsi 
zen EON Horneo Alicante taldera, 2023ko udan. 
Lehen denboraldiaren ostean, bi denboralditara-

ko kontratua eskaini zion Alacanteko taldeak eta 
onartzea erabaki zuen jokalariak. Bistan da ez 
zela hartutako erabakiaz damutuko.

Julen Urruzola Asobal ligara igo da, 
EON Alicante taldearekin 

Bera Bera nagusitasunez gailendu da Euskal Kopako finalean

Olinpiar modalitateko Euskadiko Boxeo Txa-
pelketako finalak jokatu zituzten zapatuan 
Elgoibarren. Boxeo maratoia izan zen, pisu 

desberdinetako hogei bat borrokaldi jokatu baitzi-
tuzten Olaizaga kiroldegian. Junior, gazte eta Elite 
mailetako boxeolariak lehiatu ziren, 48 kilokoeta-
tik hasi eta 92 kiloz gorakoetara arte. Guztira 23 
final jokatzekoak zituzten arren, jokatzeke geratu 
ziren gutxi batzuk, lehiakideetako bat pisuan sartu 
ez zelako, edo min hartuta zegoelako. Era eta esti-
lo askotariko boxeolariak eta borrokaldiak ikusteko 
aukera izan zuten zaleek. Puntuetara erabaki ziren 
borrokaldi gehientsuenak, baina KO bat edo bes-
te ere egon zen. Irabazleak Espainiako txapelketa 
jokatzeko sailkatu dira. Elite mailakoak Segovian 
lehiatuko dira, ekainaren 16tik 22ra bitartean. (ar-
gazkiak eta bideoa: barren.eus)

Olaizagako ringetik irten dira 
Euskadiko boxeo txapeldunak

Emakumeen Gipuzkoako Itzuliko azken etapa 
Elgoibarren jokatuko dute, domekan

Gaur hasiko da Emakumeen Gipuzkoako Itzu-
lia, Urnietan, eta domekan amaitu, Elgoibarren. 
Hiru etapa izango dira guztira, Urnietakoa, za-
patuan Ordizian jokatuko dutena, eta Elgoibar-
koa. Gureari dagokionez, bi izango dira igandean 
Elgoibarren jokatuko diren lasterketak: batetik, 
kadeteena, eta bestetik, junior, elite eta 23 urtez 
azpikoena. 09:30ean hasiko dute kadeteen las-
terketa Kalegoen plazan, eta Bergarara joan-eto-
rria egin beharko dute. Ondo bidean, 10:30ak 
alderako itzuliko dira lehenengoak Elgoibarrera. 
Helmuga Pedro Miguel Urruzuno kalean izango 
dute. Bigarren lasterketako tropela 11:00etan 
irtengo da Kalegoen plazatik, eta birritan egin 

beharko dute Bergarara arteko joan-etorria eta 
Azkarate igo beharko dute ondoren. 13:30ak al-
derako espero dituzte lehenengoak helmugan, 
Salento taberna pare horretan. 

Mailari eutsi diote Haundi taldeek

Zirraraz beterikoa izan zen joan zen astebu-
ruko ligako jardunaldia C.D. Elgoibarko bi 
talde nagusientzat, baina emozioak emo-

zio, biek lortu zuten helburua, jaitsieraren mamua 
behin betiko uxatzea. Emakumezkoen Haundi 
taldeak etxean amaitu zuen denboraldia, Tolosari 
2-1 irabazita. Galduz gero ere eutsi ziezaioketen 
mailari; garaipena eskuratuta, ziurra zen. 

Hamasei talde lehiatu dira Ohorezko Erregional 
Mailan eta 11. postuan amaitu dute elgoibarta-
rrek, 29 punturekin. Bederatzi partida irabazi di-
tuzte, hemeretzi galdu eta bi berdindu. Jardunaldi 
mordoxka jaitsiera postuetan egin dituzten arren, 
azken partidetako erreakzioari esker sailkapenean 
gora egitea lortu dute, mailari eutsiz. Epaileak 
amaiera adierazi zuenean sentimendu nahasiak 
lehertu ziren berdegunean. Alde batetik mailari 
eutsi izanaren poza, eta bestetik, taldea lagako 

duten jokalarien agurrek sortutako emozioa. Ga-
razi Catalan taldeko kapitaina da taldea lagako 
dutenetariko bat, eta taldekideen omenaldia jaso 
zuen. Jokalari eta entrenatzaileek pasiloa egin 
zioten eta taldea lagatzekoak diren hiru jokala-
riren eskutik jaso zuen lora sorta, Arene Salegi, 
Saioa Aranburu eta Nerea Peralesen eskutik (ikus 
barren.eus-en).

Gizonezkoen Haundi taldeak emakumezkoen 
partidaren ostean jokatu zuen ligako azken aurre-
ko partida, etxean jokatuko duten azkena. Donos-
tiako Vasconia taldea izan zuten aurkari eta 2-1 
gailendu ziren etxekoak. Irabazi arren, domeka 
arratsaldean jokatu zituzten bi partiden emaitzen 
zain egon behar izan zuten mailari eutsi diotela 
ziurtatzeko. Beti Gaztek 5-0 irabazi zion Deustori, 
eta azken honek galduko du maila Aloña Mendi 
erta Vasconiarekin batera.



26 MERKATU TXIKIA

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Orain dela aste batzuk izandako bilera baten etxejabe ba-
tek eskatu zuen aktan jasotzea berak eta beste jabe batek 
batzarrean egindako adierazpenak. Izan ere, bere ustez, fun-
tsezkoak dira gai zerrendako puntu batean. Jakin nahi nuke 
akta horretan bileran gertatutako guztia jaso behar al dugun 
ala hartutako erabakiak besterik ez.

Legez, aktak hartutako akordioak jaso behar ditu, baita aldeko 
eta kontrako botoak eman dituzten jabeen izenak eta dagozkien par-
te-hartze kuotak, baldin eta eraginik badute akordioaren balioztasu-
nean. Legea gutxieneko eduki batzuk jartzera mugatuta dago, akor-
dioen edukia aipatuz, baina hainbat kontu idatziz ez jasotzeak akta 
baliogabetzea eragin gabe. Beraz, aktaren edukia, etxejabeen adie-
razpenak, idatziak edo beste dokumentu batzuk jaso gabe, hartutako 
erabakietara mugatzea legearekin bat dator.

Aholkua: Ez da ez beharrezkoa, ez derrigorrezkoa ezta 
galdagarria ere aktan jasotzea bilera osoan barrena gertatu-
tako guztia: etxejabeek esandakoa, emandako idatziak, egin-
dako eskariak zein adierazpenak. Jabekideen idatziak batzea 
ez da aurreikuspen legala, beraz, hori ez egitea ez da legezko 
akats bat eta are gutxiago akta balio gabe uzteko arrazoi bat. 
Hortaz, erabakitakoa baino ez da modu zorrotzean jaso behar.

AHOLKULARI KOLABORATZAILEA
San Bartolome, 2

LANA
Eskaintza
Adinekoak zaintzeko eta etxeko 
lanak egiteko prest nago, orduka. 
Esperientzia daukat. 642 180 611

Asteazkenetik igandera bi orduz 
lan egingo lukeen pertsona baten 
bila gabiltza. Etxeko lanetarako eta 
adineko pertsona bati pilulak ema-
teko litzateke. Titulu soziosanita-
rioa beharrezkoa da.
606 715 673

Eskaerak
Adinekoak edo umeak zaintzeko 
prest nago, orduka. Esperientzia 
daukat.  643 505 827

Adinekoak zaintzeko prest nago. 
Esperientzia daukat.614 114 360

Adinekoak zaintzeko prest nago,  
orduka edo asteburuetan. Titulu 
soziosanitarioa daukat, eta urtee-
tako esperientzia. 643 505 662

Adinekoak zaintzeko prest nago. 
Gauetan ere bai. 643 116 138

Adinekoak zaintzeko eta etxeko 
lanak egiteko prest nago, orduka. 
Esperientzia daukat. 642 180 611

Adinekoak zaintzeko eta etxeko la-
nak egiteko prest nago, orduka edo 
etxeko langile moduan. Esperien-
tzia daukat. 612 540 008

Adinekoak zaintzeko prest nago, 
arratsaldez astean zehar edo as-
teburuetan. Titulu soziosanitarioa 
daukat eta paperak legez. 
631 020 169

14:00etatik aurrera umeak edo 
adinekoak zaintzeko prest nago. 
Esperientzia eta titulu soziosanita-
rioa ditut. 
632 893 515

Adinekoak zaintzeko eta etxeko la-
nak egiteko prest nago. Urteetako 
esperientzia. 631 443 602

Lan bila nabil. Soldatzaile lanetan 
esperientzia daukat, baita gidari la-
netan ere. Adinekoak zaintzeko ere 
prest nago. 643 946 364

Lan bila nabil. Garbiketa lanetan 
eta adinekoak zaintzen urteetako 
esperientzia daukat. 643 246 389

ETXEBIZITZAK
Etxea alokairuan, Sigman. Bi loge-
la, egongela eta sukalde handia. 
Berogailua gasarekin. Lehen solai-
rua. 686 246 662 - 630 671 584

KINTOAK
Sigma auzokoen bazkaria, uztaila-
ren 25ean, Sigmako frontoian. 50€ 
sartu behar dira Laboral Kutxan, 
izen-abizenak zehaztuta, uztai-
laren 11rako. ES80 3035 0007 21 
0071146324 

1960an jaiotakoen kinto bazkaria, 
ekainaren 7an. 12:00etan argaz-
kia aterako dute Zubi Ondo elkar-
tean eta luntxa egingo dute ber-
tan. 15:00etan bazkaria Sigman, 
dantzaldiarekin. 65 euro ordaindu 
behar dira, maiatzaren 24rako, La-
boral Kutxan, izen-abizenak zehaz-
tuta. ES71 3035 0007 2300 7113 
8822  

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Zorionak, Mar-
tina, asteartean 
7 urte bete 
zenituelako. 
Zelako egun 
ederra pasatu 
genuen elkarre-
kin! Patxo handi 
bat familiako 
guztion partez. 

Zorionak,  ku-
kuxo Elai!  Izan 
zaitez aunitz ur-
tez mundu eder 
honetan hegan 
egiteko gai, 
elaiak bezain 
aske, basati eta 
alai. Zaindu eta 
maite zaituzte, 
zure gurasoek, 
familiak eta la-
gunek ere bai! 

Zorionak, Laia, 
larunbatean 
9 urte egin 
zenituelako. 
Muxu handi bat 
etxekoen eta 
batez ere zure 
lehengusina Sa-
raren partez.

Zorionak, Iñigo! 
10 urte! Oso 
ondo pasatu 
zure egunean. 
Muxu handi bat. 

Zorionak, 
Maddi! Zelako 
neska handia 
egin zaren 
konturatzerako. 
Segi orain arte 
bezain jator eta 
alai.  

Erretratu bakarreko agurra: 4,50€. Argazki bikoitza: 7€. Hirukoitza: 9€. Hiru lagunetik gorako taldeak:15€. 

ELGOIBARKO IZARRAKO BAZKIDEENTZAKO PREZIOAK
Erretratu bakarreko agurra: 3,50€. Argazki bikoitza: 6€ Hirukoitza: 8€. Hiru lagunetik gorako taldeak: 12€.

Eguneko menua astelehenetik ostiralera 

15€
Plater bakarra + ura + kafea 

7€
Eramateko tupperrak 

(arrozak, pasta, potajeak, menestrak) 

5,50€

Santa Ana, 10 943 288 180
@gorbea.eus

Karta, menu itxiak, ezkontzak,
 urtebetetze festak, hamaiketakoak, catering-a...

23 BARIKUA
17:30 Erromeria Familian. 
Atxutxiamaikak, Ludotekak 
eta Musika Eskolak antolatuta, 
Azkueko berdegunean.  
18:00 Ekiola Energia Koope-
ratibaren inguruko informazio 
bilera Mendaroko udaletxeko 
batzar aretoan.  
18:00 Tekno jaia: Alternative 
Division. Mendaroko Santa-
kruzko parkean. Zapatuan 
izango du segida, arratsaldez. 

24 ZAPATUA
10:00 Igeriketa Eguna. Elgoi-
barko Igeriketa Taldeak antola-
tuta, Olaizaga Kiroldegian.  
11:00 Disko azoka, Alternati-
ve Forest ekimenaren barruan, 
Mendaroko frontoian.  
18:30 'Gailurretan izan gaitun' 
erakusketara bisita gidatua 
Ana Diez de Urek erakus-
keta-komisioarekin. Kultur 
Kafean.

25 DOMEKA
09:30 Emakumeen Gipuz-
koako Itzuliko azken etapa. 
Kalegoen plazan hasi eta 
Pedro Migel Urruzunon buka-
tu. Bi lasterketa izango dira: 
09:30ean, kadeteena, eta 
11:00etan junior, elite eta 23 
urtez azpikoena.  

26 ASTELEHENA
16:00 Desira, sexu aholkula-
ritza zerbitzua. Lilan. Txanda 
hartzeko: 688 698 143  edo 
desiraelgoibar@gmail.com  

29 EGUENA
19:00 Koruko ikasleen kon-
tzertua. Inazio Bereziartua 
Musika Eskolak antolatuta. 
Herriko Antzokian. 

30 BARIKUA
16:20 Ikastolako txaranga eta 
soka-saltoa taldean. Ikastola 
irteeran, Ikastola Egunaren 
baitan. 
18:30 Kale animazioa, Ikas-
tolak antolatuta, Ikastola Egu-
naren baitan. Kalegoen plazan 
hasiko da.  
19:00 Bakarrizketa: 'Nortasun 
agiria'. Zuhaitz Gurrutxaga 
elgoibartarrak aurkeztuko du, 
Herriko Antzokian. 
19:30 Bikustik taldearen 
kontzertua, Mendaron, Uztargi 
tabernan. Mesa 7 taldeak 
antolatuta.

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

MAIATZA 
23 BARIKUA       <Soto  
24 ZAPATUA       Garitaonandia 
25 DOMEKA       Garitaonandia  
26 ASTELEHENA       Arriola  
27 MARTITZENA       <Fernandez  
28 EGUAZTENA       Yudego  
29 EGUENA       <Oruesagasti  
30 BARIKUA       Barrenetxea 

2025 urte guztian, gauez: 
Mikel Lekunberri Alberdi. Isasi, 31 (Eibar) 

943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

'La historia de Souleymane'
23, barikua: 19:00

24, zapatua: 19:00 / 22:15
25, domeka: 19:00  

26, astelehena:  21:00   

Zinea Herriko Antzokian



Kepa Argarate Iriondo

2025eko maiatzaren 19an hil zen, 64 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

III. URTEURRENA 

Angel Albizu 
Astigarraga

2022ko maiatzaren 24an hil zen, 
82 urte zituela.

III. URTEURRENA 

Arrate Elizburu 
Arriola 

2022ko maiatzaren 29an hil zen, 
76 urte zituela. 

Euren oroimenez III. urteurreneko meza 
izango da, domekan, maiatzaren 25ean, 

11:00etan, Elgoibarko 
Bartolome Deunaren eliz-parrokian.

 Joango zaretenoi, aldez aurretik eskerrak.

Beti gure bihotzean izango zaituztegu. 
Bakea zuekin izan dezazuela. 

Maitasunez,
etxekoak

Kepa Argarate Iriondo

2025eko maiatzaren 19an hil zen, 64 urte zituela.

Ez agurrik, ez adiorik; gero arte bakarrik

Kuadrillakoak



30 ELGOIBARKO ZUHAITZAK

Zedroa tamaina handiko konifero bat da, 
itxura dotorea eta zur usaintsua dituena, 
2.000 urte baino gehiago bizi daitekeena 

eta 50 metroko garaierara irits daitekeena.

Elgoibarren bi ale daude Bolatokian, beste ale 
bikain bat dago Antonio Arrillaga kalean, beste ba-
tzuk San Roke kalean eta Mintxetan eta bi IMHn.

Hiru zedro-espezie garrantzitsu daude, nahiz 
eta autore batzuek bi baino ez bereizi. Erraz hi-
bridatzen den zuhaitza da, eta zaila da hazitegian 
landatutako espezieak bereiztea. Espezie horie-
tako bi ondo bereizten dira Bolatokian eta, batez 
ere, IMHn. Tabernaren ondoko aparkalekutik be-
giratuta, ezkerreko aleak hosto edo azikula lu-
zeagoak ditu, upel forma handiagoko pinaburuak 
eta kolore berde iluna. Himalaiako Zedro bat da, 
Cedrus deodara. Eskuineko aleak kolore urdinx-
kako azikula laburragoak ditu. Atlaseko zedro bat 
da, Cedrus atlantikoa. Espezie hau askok ezagu-
tuko duzue Marokoko Atlasera bidaiatu baduzue. 
Han Berberiako tximinoen habitata diren baso 
naturalak daude.

Zedroa hilezkortasun, duintasun eta babesa-
ren sinboloa da. Oso garrantzitsua izan da antzi-
nako kulturetan, hala nola kaldean, txinatarrean 
edo egiptoarrean. Bertan, bere esentzia erabil-
tzen zen baltsamazioetan eta bere zura itsason-
tziak eta sarkofagoak egiteko.

Historiaz betetako zuhaitza da, batez ere 
Ekialde Hurbilean, bereziki Libanon, herrialde 
horretako banderak eta billeteek bere irudia da-
ramatelako.

Gizateriaren lanik zaharrena den Gilga-
meshen Poeman eta Iliadan aipatzen da, eta Bi-
blian gehien aipatzen den zuhaitzetako bat da. 
Iturri batzuen arabera, Jerusalengo Salomonen 
tenplua zedro-egurrez eraikita zegoen.

Altzariak eta hainbat objektu egiteko erabil-
tzen da, hala nola musika-tresnak, zerraldoak, 
jostailuak, kutxak, apaingarriak... Nork ez ditu 
erabili zedro-zurez egindako arkatzak? Nik ikusi 
dut Marokon bere zura oinarrizko tornuekin lan-

tzen, erremintak oinekin abilezia ikaragarriarekin 
erabiltzen.

Medikuntzan erretxina erabili da desinfekta-
tzeko, bere propietate antiseptikoengatik. Olioak 
hanturak murrizten ditu eta espektoratzailea eta 
espasmoen aurkakoa da. Intsektuen uxatzaile ona 
ere bada.

Goza dezagun Elgoibarren miresteko zortea 
dugun zuhaitz eder honi begira.

Oharra: Artikulu hau idatzi dudan bitartean, 
prentsan irakurri dut Donostiako Gladys Enea 
parkeko zedro enblematikoa, 230 urtekoa, hil-
tzen ari dela, klima aldaketaren ondorioz.

Elgoibarko zedroak 
Atlaseko zedroa eta Himalaiako zedroa Andoni Segundo



Koro Aldaz Iraola

2025eko maiatzaren 19an hil zen, 71 urte zituela. 
Sendiak bihotzez eskertzen ditu jasotako doluminak.

Izan zarena, 
  erakutsi duzun kemena,
  gure artean geldituko da
  zugandik jasotako dena.

Etxekoak

Koro Aldaz Iraola 
2025ko maiatzaren 19an hil zen, 71 urte zituela.  

Zure betiko irribarrea eta zure bihotz handia
gurekin izango dira betirako.

Carrascosa familia

Koro Aldaz Iraola

2025eko maiatzaren 19an hil zen, 71 urte zituela.

 Ez ditugu ahaztuko
elkarrekin bizi izandako uneak.

Gure ondotik joan zara,
baina gure bihotz barrenean

eramango zaitugu betiko.

Kuadrillakoak

Francisca Ansola Juaristi

2025eko maiatzaren 21ean hil zen, 96 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.




